
ᐱᓕᕆᔾᔪᑎᓕᕆᓂᒃᑰᙱᑦᑐᑦ ᓇᓗᓇᐃᔭᐃᓂᖅ - ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ (NRI) 

ᐊᒪᓐᓴᓐ ᐊᕐᕌᒍᒧᑦ ᖃᐅᔨᓴᕆᐊᕈᑎᖓ ᐅᕙᓂ ᑲᓇᑕᒥ ᖃᐅᔨᓴᕐᕕᖓᓂᒃ ᓯᑯᓯᐅᑎᒥ CCGS ᐊᒪᓐᓴᓐ 

 

ᖃᐅᔨᓴᖅᑎᒻᒪᕆᒃ: ᐊᓃᓴ ᒧᕐᔪᒃ, ᐊᒪᓐᓴᓐ ᓱᓇᑐᐃᓐᓇᓂᒃ ᐃᒪᕐᒥ ᖃᐅᔨᓴᖅᑐᓕᕆᓂᕐᒧᑦ ᑐᑭᒧᐊᖅᑎᑦᑎᔨ  

ᖃᐅᔨᓴᕐᓂᕐᒧ ᐱᔭᐅᓇᓱᒃᑐᑦ ᐊᒻᒪ ᑐᑭᖓ: 

ᐊᕐᕌᒍᒥ ᖃᐅᔨᓴᕐᓂᖅ ᐅᕙᓂ ᑲᓇᑕᒥ ᖃᐅᔨᓴᕐᕕᖓᓂᒃ ᓯᑯᓯᐅᑎᒥ CCGS ᐊᒪᓐᓴ ᖃᐅᔨᓴᕈᓪᒪᑎᒃ ᐊᓯᙳᖅᐸᓪᓕᐊᓂᐅᔪᓂᒃ ᐃᒪᒃᑯᑦ 

ᐆᒪᔪᖃᕐᕕᐅᕙᒃᑐᑦ ᑲᓇᑕᐅᑉ ᐅᑭᐅᕐᑕᖅᑐᖓᓂ ᓯᓚ ᐊᓯᙳᖅᐸᓪᓕᐊᓂᖓᓄᑦ. ᑭᓯᐊᓂᓕ ᐃᒪᐃᖃᑦᑕᕐᓯᒪᖕᒪᑕ ᐃᑎᔪᓂᒃ ᐱᓕᕆᐊᖃᕈᓐᓇᙱᖢᑎᒃ 

ᓯᑯᓯᒪᔪᓂᒃ (ᐆᑐᓇᖅ ᓴᓐᓂᕈᑎᐅᑉ ᐃᒪᖓᑎᑐ) ᑕᐃᒪᓐᓇ ᓄᐊᑦᑎᓗᐊᕈᓐᓇᙱᖢᑎᒃ ᖃᐅᔨᓴᒐᒃᓴᓂᒃ. ᒫᓐᓇᒧᓪᓕ ᑕᒪᒃᑯᐊ 

ᖃᐅᔨᓴᖅᑕᐅᕌᓂᒃᓯᒪᙱᒻᒪᑕ ᓯᓚ ᐊᓯᙳᖅᐸᓪᓕᐊᓂᖓ ᐱᕙᓪᓕᐊᑐᐃᓐᓇᖅᑎᓪᓗᒍ ᑲᓇᑕᐅᑉ ᐅᑭᐅᕐᑕᖅᑐᖓᓂᒃ ᐊᒃᑐᐃᓯᒪᒻᒪᕆᒃᖢᓂ ᐊᒻᒪ 

ᑕᕆᐅᒥᐅᑕᓂᒃ ᑕᒫᓃᑦᑐᓂᒃ. ᑕᐃᒪᙵᑦ 2003-ᖑᓚᐅᕐᓯᒪᔪᓂᒃ ᐅᓇ ᐊᒪᓐᓴᓐ ᑲᓇᑕᐅᑉ ᐅᑭᐅᕐᑕᖅᑐᖓᓂ ᐃᖏᕐᕋᖃᑦᑕᖅᓯᒪᔪᖅ ᐃᑲᔪᖅᐸᒃᖢᓂ 

45-ᓂ ᑲᓇᑕᒥ ᐊᒻᒪ ᓄᓇᕐᔪᐊᒃᑯᑦ ᖃᐅᔨᓴᕋᓱᒃᑐᓂᒃ ᐊᒻᒪ ᐅᓄᕈᓘᔭᕐᑐᓂᒃ ᐊᔾᔨᒌᙱᑦᑐᓂᒃ ᖃᐅᔨᓴᖃᑦᑕᖅᑐᓂᒃ. ᐅᓇ 2022-ᒥ ᐊᒪᓐᓴᓐ 

ᐃᖏᕐᕋᓂᖓ ᐃᑲᔪᖅᑐᐃᔾᔪᑎᐅᓂᐊᕐᑐᖅ ᐱᖓᓱᓂᒃ ᐊᖏᔪᓂᒃ ᖃᐅᔨᓴᕐᓂᕐᒧᑦ ᐱᓕᕆᐊᖑᔪᓂᒃ:  

1) ᑲᑎᓯᒪᔪᑦ ᖃᐅᔨᓴᕈᑎᒃᓴᑦ ᓛᐸᑐᐊᑉ ᓯᒡᔭᖓᓂ ᐆᒪᔪᖃᕐᕕᒃ (ISICLE) ᐱᓕᕆᐊᒃᓴᖅ ᖃᐅᔨᓴᕈᑎᐅᓂᐊᕐᑐᖅ ᐃᑎᔪᒥᐅᑕᓂᒃ ᐆᒪᔾᔪᑎᓂᒃ 

ᐊᒻᒪᓗ ᓂᒡᓕᓇᖅᑐᒥᐅᑕᓂᒃ ᓛᐸᑐᐊᑉ ᑕᕆᐅᖓᓂᒃ ᐊᒻᒪ ᓴᓐᓂᕈᑎᐅᑉ ᐃᒪᖓᑕ ᓂᒋᐊᓃᑦᑐᓂᒃ.  

2) ᐅᑯᐊ ᐋᑎᒃᓇᑦ (ArcticNet) ᑕᕆᐅᕐᒥᐅᑕᓂᒃ ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖅ ᖃᐅᔨᓴᕐᓂᐅᓂᐊᕐᑐᖅ ᓂᕿᒋᔭᐅᕙᒃᑐᓂᒃ, ᑳᐸᓐ ᐊᒻᒪ 

ᐱᐅᔪᓐᓃᕈᑎᐅᕙᒃᑐᓂᒃ, ᑕᕆᐅᕐᒥᐅᑕᐃ ᑭᓱᒐᓚᐅᖕᒪᖔᑕ ᐊᒻᒪᓗ ᐱᕙᓪᓕᐊᓂᖏᑦ, ᐊᒻᒪᓗ ᐃᖅᑲᖓ ᖃᓄᐃᓕᖓᓂᖓᓂᒃ ᖃᐅᔨᓴᒐᒃᓴᓂᒃ 

ᑲᑎᕐᓱᐃᕙᒡᓗᑎᒃ ᐊᑯᓂᕈᓗᒃ ᖃᐅᔨᓴᕐᕕᐅᕙᒃᑐᓂᒃ ᐊᒻᒪ ᐊᖅᑯᓵᖅᑕᐅᕙᒃᑐᓂᒃ.  

3) ᖃᐅᔨᒪᓂᖅ ᐊᒻᒪᓗ ᐆᒪᔪᖃᕐᕕᐅᕙᒃᑐᑦᓂᒃ ᐱᓕᕆᐊᖃᕐᓂᕐᒥᒃ ᓴᓐᓂᕈᑎᐅᑉ ᐃᒪᖓᓂ (KEBABB) ᐱᓕᕆᐊᒃᓴᖅ, ᐊᐅᓚᑕᐅᔪᖅ ᐅᑯᓇᙵᑦ 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᑲᓇᑕᒥ ᓯᓚᑦᑐᖅᓴᕐᕕᒡᔪᐊᓂᒃ, ᐱᓕᕆᐊᖃᕋᓱᒃᖢᑎᒃ 

ᑐᙵᕕᐅᓕᕈᓐᓇᖅᑐᓂᒃ ᐊᕙᑎᓕᕆᓂᕐᒧᑦ ᖃᐅᔨᓴᖅᐸᓪᓕᐊᓂᕐᒧᑦ ᐊᒻᒪᓗ ᐃᖃᓗᓕᕆᓂᕐᒥᒃ ᐊᐅᓚᑦᑎᓂᕐᒧᑦ.  

ᐊᒻᒪᓗ, ᑎᓴᒪᑦ ᑕᕆᐅᒥᐅᑕᓕᕆᓂᕐᒧᑦ ᐊᒻᒪ ᓂᐱᓕᐅᕈᑎᒃᓴᓂᒃ ᑭᓴᕐᓯᖃᑦᑕᕐᓂᐊᕐᑐᑦ ᖃᐅᔨᓴᕐᓂᕐᒧᑦ ᐃᑲᔪᕈᑎᒋᔭᐅᔪᓂᒃ (FoxSIPP, ᐃᑦᑕᖅ (Ittaq) 

ᐃᑦᑕᕐᓂᓴᓕᕆᔨᒃᑯᑦ ᐊᒻᒪ ᖃᐅᔨᓴᖅᑕᐅᕙᓪᓕᐊᔪᓂᒃ ᐱᓕᕆᐊᖃᕐᕕᒃ. ᓂᒋᖓᓂᖅ ᑲᓇᑕᒥ ᐆᒪᔪᖃᕐᕕᒃ ᓴᓐᓂᕈᑎᐅᑉ ᐃᒪᖓᓂᒃ ᐊᒻᒪ ᐊᒥᑦᑑᑉ 

ᑕᕆᐅᖓᓂ ᐊᕐᕌᒍᓕᒫᖅ ᐃᒪᐅᑉ ᐊᑖᓂ ᓂᐱᓕᐅᖅᑕᐅᓯᒪᔪᓂ ᖃᐅᔨᓴᕐᓗᑎᒃ ᐊᒻᒪ ᑕᕆᐅᑉ ᖃᓄᐃᑉᐸᓪᓕᐊᖃᑦᑕᕐᓂᖓᓂᒃ. 

ᓈᒻᒪᙱᓕᐅᖁᑎᖃᕐᓂᕐᒧᑦ ᖃᖓᒃᑯᑦ ᐱᓕᕆᐊᖃᕐᓂᕐᒧᑦ, ᐅᓇ FoxSIPP ᑭᓴᖅᓯᓯᒪᓂᖅ ᐊᒥᑦᑑᑉ ᑕᕆᐅᖓᓂ ᐱᓕᕆᐊᖑᓂᐊᕐᑐᖅ ᐊᓯᐊᓂᒃ 

ᐅᒥᐊᕐᔪᐊᕐᒥ ᐅᓇ CCGS ᐊᒪᓐᓴᓐ ᐱᓕᕆᐊᖃᓛᕐᓗᓂ 2023-ᒥ ᐅᑎᕐᑎᑦᑎᓂᕐᒥᒃ. ᓈᒻᒪᓈᕈᓐᓇᕈᑎ ᐊᒻᒪᓗ ᓯᓚ ᓈᒻᒪᒃᐸᑦ, ᓯᑯᑐᖃᕐᓂᒃ ᑰᒃᐸᓪᓕᐊᔪᑦ 

ᐃᒪᖏᓐᓂᒃ ᐊᒻᒪ ᑭᓱᕈᔪᖏᓐᓂᒃ ᖃᐅᔨᓴᖅᑕᐅᔪᒃᓴᓂᒃ ᐱᓕᕆᐊᖃᑐᐃᓐᓇᕆᐊᓖᑦ ᖃᓕᒥᒎᓕᖕᒥ ᐊᑐᕐᓗᑎᒃ.  

ᑲᖓᒃᑯᑦ ᐱᓕᕆᓂᐊᕐᒪᖔᑕ ᐊᒻᒪ ᓇᓃᓐᓂᐊᕐᓂᖏᑦ: 2022ᒥ ᓯᑯᓯᐅᑎ ᐃᑲᔪᖃᑦᑕᕐᓂᐊᕐᑐᖅ ᖃᐅᔨᓴᕐᓂᕐᒧᑦ ᖃᐅᔨᓴᖅᐸᓪᓕᐊᔪᓂ ᐅᓪᓗᓂ 42-ᓂ, 

ᓯᑎᐱᕆ 8-ᒥ ᐅᒃᑑᐱᕆ 19-ᒧ (ᑕᑯᓗᒍ ᓄᓇᙳᐊᖅ ᐃᖏᕐᕋᕝᕕᐅᓂᐊᖅᑐᓄᑦ ᐊᒻᒪ ᐱᓕᕆᕝᕕᐅᓂᐊᕐᑐᓄᑦ ᐋᖅᑭᒃᓯᒪᔪᑦ). ᐱᓕᕆᓂᖅ 1-ᒥ (8-22 

ᓯᑎᐱᕆ), ᐅᓇ ᐊᒪᓐᓴᓐ ᐱᓕᕆᐊᖑᔪᓂᒃ ᓛᐸᑐᐊᑉ ᑕᕆᐅᖓᓂᒃ ᑲᒪᒋᔭᖃᕐᓂᕐᓴᐅᓂᐊᖅᑐᖅ, ᐱᓗᐊᕐᑐᒥ ᒪᕐᕉᖕᓂ ᑕᕆᐅᒥ ᑐᓚᒃᑎᑕᐅᓯᒪᔪᓂ ᐅᕙᓂ 

ᕼᐋᑕᓐ ᑕᕆᐅᖓᓂ ᓴᐳᔾᔭᐅᓯᒪᕝᕕᒃᒥ ᐅᑎᖅᑎᑦᑎᔭᖅᑐᕐᓂᐊᕐᒪᑕ ᐊᕐᕌᒍᓕᒫᖅ ᑕᕆᐅᒦᓚᐅᕐᑎᓪᓗᒋᑦ. ᐅᕙᓂᓕ ᐱᓕᕆᓂᖅ 2-ᒥ (22 ᓯᑎᐱᕆᒥ-19 

ᐅᒃᑑᐱᕆᒧ), ᐅᓇ ᐊᒪᓐᓴᓐ ᒪᓃᑲᑕᖕᓂᐊᕐᑐᖅ ᓴᓐᓂᕈᑎᐅᑉ ᐃᒪᖓᓂ, ᑕᓪᓗᕈᑎᐅᑉ ᐃᒪᖓᓂᒃ ᐊᒻᒪᓗ ᐃᑭᕋᓴᒡᔪᐊᖅᒥ. ᐱᖓᓱᓂ ᑕᕆᐅᑉ ᐃᓗᐊᒍᑦ 

ᓂᐱᓕᐅᕈᑎᓂᒃ ᐋᖅᑭᒃᓱᐃᓂᐊᕐᒥᔪᑦ ᑲᖏᖅᑐᒑᐱᐅᑉ ᖃᓂᒋᔭᖓᓂ ᐱᓕᕆᓂᖅ 2-ᒥ. ᑭᖑᓪᓕᖅᐹᕐᓕ, ᑭᓴᕐᓯᓂᐊᕐᑐᑦ ᐊᒥᒃᑑᑉ ᑕᕆᐅᖓᓂ 

ᐱᓕᕆᖃᑎᖃᕐᓗᑎᒃ ᖃᐅᔨᓴᖅᑎᓂᒃ ᐅᑯᓂᖓ FoxSIPP (ᐃᑲᔪᖅᑕᐅᓂᐊᖅᖢᑎᒃ ᐊᒪᓐᓴᓐᒥ 2023-ᒥ) ᐅᑯᐊᓗ ᒫᓂᑑᐸᒥ ᔫᓂᕘᓯᑎᒥ 

(ᖃᖓᐅᓂᐊᕐᒪᖔᑦ ᓇᓗᓇᐃᕐᑕᐅᓛᕐᑐᖅ). 

 

ᖃᐅᔨᓴᖅᑕᐅᔪᒃᓴᓂᒃ ᐱᓕᕆᔾᔪᓯᖅ: 

1. ᐊᒪᓐᓴ-ᒥ ᐊᐅᓚᑕᐅᓂᐊᕐᑐᑦ:  

ᖃᐅᔨᓴᖅᑕᐅᔪᒃᓴᓂᒃ ᐱᓕᕆᐊᖃᕐᓂᐊᕐᑐᑦ ᐊᑐᕐᓗᑎᒃ ᐅᒥᐊᕐᔪᐊᑉ ᖃᐅᔨᒪᔾᔪᑎᖏᓐᓂᒃ ᐊᒻᒪ ᐱᓕᕆᔾᔪᑎᖏᓐᓂᒃ. ᐊᑭᐅᕈᑎ ᐊᒻᒪᓗ ᐃᖅᑲᖓᑕ 

ᖃᓄᐃᓕᖓᓂᖓᓂᒃ ᖃᐅᔨᓴᕈᑎ ᓄᓇᙳᐊᓕᐅᕈᑎᐅᓂᐊᕐᑐᖅ ᐊᒻᒪ ᖃᓄᐃᓕᖓᓂᖓᓂᒃ ᑐᐊᐸᐅᑉ ᓇᓗᓇᐃᖅᐸᓪᓕᐊᓗᓂ, ᐃᒪᐅᑉ ᐃᓗᐊᒍᑦ 

ᐃᒃᐱᖕᓂᐊᔾᔪᑎ ᐃᖃᓗᖕᓂ ᖃᐅᔨᔾᔪᑎᐅᕙᒡᓗᑎᒃ ᐊᒻᒪ ᐊᓯᖏᓐᓂᒃ ᐆᒪᔪᓂᒃ ᐊᒻᒪᓗ 360° ᐊᔾᔨᓕᐅᕈᑎᑦ ᐊᔾᔨᓕᐅᕐᓯᑲᑕᖕᓂᐊᖅᖢᑎᒃ ᑕᕆᐅᕐᒥ ᐊᒻᒪ 

ᓯᑯᓂ ᐅᒥᐊᕐᔪᐊᑉ ᓇᓛᓃᑦᑐᓂᒃ. ᐅᓄᕈᓘᔭᕐᑐᑦ ᐃᒪᐅᑉ ᐊᑖᒍᑦ ᐃᒃᐱᖕᓂᐊᔾᔪᑏᑦ ᓇᓗᓇᐃᕐᓯᕙᓪᓕᐊᓂᐊᕐᑐᑦ ᖃᓄᐃᑉᐸᓪᓕᐊᔾᔪᑎᐅᔪᓂᒃ.  

ᐃᒪᕐᒥ ᖃᐅᔨᓴᕐᐸᓪᓕᐊᓂᖅ ᐱᓕᕆᐊᖑᓂᐊᕐᑐᖅ ᐊᑐᕐᓗᑎᒃ ᐊᒪᓐᓴᓐ ᑕᕆᐅᓕᕆᓂᕐᒧᑦ ᐱᓕᕆᔾᔪᑎᖏᓐᓂᒃ. ᐃᒪᐃᑦᑐᒥᒃ CTD-Rosette ᖃᐅᔨᓴᕈᑎᒥ 

ᐃᒫᓄᐊᖅᑕᐅᓂᐊᕐᑐᖅ ᒪᑯᓂᖓ ᕿᖅᑯᐊᓂᒃ ᖃᐅᔨᓴᕋᓱᒍᑎᓂᒃ ᐊᒻᒪᓗ ᑲᑎᑦᑎᔾᔪᑎᐅᓗᓂ ᐃᒪᕐᒥ ᖃᐅᔨᓴᖅᑕᐅᔪᒃᓴᓂᒃ ᐃᑎᓕᕇᒃᑐᓂᒃ. 

ᒪᑦᑎᑦᑕᐅᑎᓂᒃ ᐋᖅᑭᒃᓯᓂᐊᕐᑐᑦ ᖃᓄᑎᒋ ᐱᑕᖃᕐᒪᖔᑦ ᐃᒪᕐᒥᐊᑕᓂ ᒥᑭᒃᑑᑎᓂᒃ ᐊᒻᒪ ᐃᖃᓗᐃᑦ ᒪᓐᓂᖏᓐᓂᒃ, ᐊᒻᒪ ᖃᓄᑎᒋ 



ᐱᐅᔪᓐᓃᕈᑎᖃᕐᒪᖔᑕ. ᐱᕈᖅᐸᓪᓕᐊᔪᑦ ᐊᒻᒪ ᐱᕈᐊᓂᒃᑐᑦ ᐃᖃᓗᐃ ᖃᐅᔨᓴᕐᑕᐅᓂᐊᕐᑐᑦ ᐊᑐᕐᓗᑎᒃ Isaacs-Kidd Midwater Trawl (IKMT) 

ᐃᖅᑲᖓᓂ ᐅᓂᐊᒐᕐᒥ ᐊᒻᒪᓗ ᓄᓇᒥ ᑲᑎᑎᔾᔪᑎᒥᒃ.  

ᖃᐅᔨᓴᑕᐅᔪᒃᓴᓂᒃ ᐃᖅᑲᖓᓂᒃ ᐱᓕᕆᐊᖑᖃᑦᑕᕐᓂᐊᕐᑐᖅ ᒪᑯiᓂᖓ ᐊᑐᕐᓗᑎᒃ ᑭᑉᐹᕆᒃᑐᓂᒃ ᕿᕐᓂᖅᑕᓂᒃ ᑲᑎᕐᓱᐃᔾᔪᑎᓂᒃ, ᐅᖁᒪᐃᓐᓂᖓ 

ᐊᑐᖅᖢᒍ ᑲᑎᖅᓱᐃᔾᔪᑎᒥᒃ ᐊᒻᒪᓗ ᒪᑦᑎᑦᑕᐅᑎᓂᒃ ᔭᐃᔭᐅᔪᓂᒃ Agassiz trawl. ᓄᓇᐅᑉ ᖃᓄᐃᓕᖓᓂᖓᓂᒃ ᖃᐅᔨᓴᕐᓂᐅᔪᓂᒃ ᐃᓗᑦᑐᕈᑎᒥᒃ 

ᐊᑐᕋᔭᕐᑐᑦ (piston corer) ᐊᒻᒪᓗ ᖁᑦᑎᖕᓂᕐᓴᒦᑦᑐᓂᒃ 9 ᒦᑕᔅ ᐃᖅᑲᖓᑕ ᓴᓂᕈᔪᖏᓐᓂᒃ. 

ᑭᓴᖅᓯᒪᑎᑦᑎᖃᑦᑕᕐᓂᐊᕐᑐᑦ ᐅᑯᓇᓂ ᓴᒡᓕ ᐹᖕᒃ (Saglek Bank) (ᒪᕐᕉᒃ ᑭᓴᖅᓯᒪᔫᑦ ᐱᔭᐅᓗᑎᒃ ᐊᒻᒪ ᐊᑕᐅᓯᖅ ᐃᓕᔭᐅᒃᑲᓐᓂᕐᓗᓂ ᐅᕙᓂ Hatton 

Basin Conservation Area), ᑲᖏᖅᑐᒑᐱᐅ ᖃᓂᒋᔭᖓᓂᒃ (ᒪᕐᕉᒃ ᓂᐱᓕᐅᕈᑎ ᐃᓕᔭᐅᔪᑦ), ᐊᒻᒪᓗ ᓂᒋᖓᓂᖅ ᑲᓇᑕᒥ ᐆᒪᔪᖃᕐᕕᒃᒥᑦ (ᐊᑕᐅᓯᖅ 

ᑭᓴᕐᓯᒪᔪᖅ). ᑭᓴᕐᓯᒪᔪᖃᕐᓂᐊᕐᒥᔪᖅ ᐊᒥᑦᑑᑉ ᑕᕆᐅᖓᓂᒃ ᐊᓯᐊᓄᑦ ᐅᒥᐊᕐᔪᐊᕐᒧᑦ, ᐊᒻᒪᓗ ᐅᑎᖅᑎᑕᐅᓛᖅᖢᓂ 2923-ᒥ ᐆᒧᖓ CCGS ᐊᒪᓐᓴᓐ 

ᐃᑲᔪᕐᓂᖏᓐᓄᑦ ᐆᒥᖓ FoxSIPP. 

 

ᓇᓗᓇᐃᒃᑯᑎ 1: ᐅᒥᐊᕐᔪᐊᕐᒧᑦ ᐊᖅᑯᑎᐅᓂᐊᕐᑐᑦ ᐊᒻᒪ ᖃᐅᔨᓴᕐᕕᐅᖃᑦᑕᕐᓂᐊᕐᑐᑦ ᐋᖅᑭᒃᑕᐅᓯᒪᔪᑦ ᐱᓕᕆᓂᖅ 1 (ᖁᓱᖅᑐᖅ) ᐱᓕᕆᐊᖑᓂᖓᓂᒃ ᐊᒻᒪ ᐱᓕᕆᓂᖅ 2 

(ᑐᖑᔪᕐᑐᖅ) 2022-ᒥ ᐊᒪᓐᓴᓐ ᐃᖏᕐᕋᓂᕐᒥᒃ ᓄᓇᕗᒥᑦ. C) ᐃᓗᑦᑐᕐᓯᒪᕝᕖᑦ, M) ᑭᓴᕐᓯᒪᔪᑦ, ROV) ROV/ISICLE ᖃᐅᔨᓴᕕᑦ, ᐊᓯᖏᑦ ᓇᓗᓇᐃᒃᑯᑎᑦ ᑕᕆᐅᕐᒥ 

ᖃᐅᔨᓴᖅᑕᐅᔪᒃᓴᓕᕆᕝᕖᑦ. 

 

 

 

2. ᓯᒡᔭᒦᓪᖢᑎᒃ ᐱᓕᕆᔾᔪᑎᒋᔭᐅᔪᑦ:  

ᑰᖕᒥ ᖃᐅᔨᓴᒐᒃᓴᓂᒃ ᐱᓕᕆᐊᖃᕐᓂᖅ: ᖃᐅᔨᓴᒐᒃᓴᓂᒃ ᐱᓕᕆᕝᕕᐅᓂᐊᕐᑐᑦ ᐅᐸᒃᑕᐅᖃᑦᑕᕐᓂᐊᕐᑐᑦ ᐊᑐᕐᓗᑎᒃ ᐅᒥᐊᕐᔪᐊᑉ ᖁᓕᒥᒎᓕᖓᓂᒃ. 

ᖃᐅᔨᓴᖅᑕᐅᔪᒃᓴᓂᒃ ᐱᓕᕆᐊᖃᕐᓂᖅ ᐅᐸᒃᑕᐅᔪᓂᒃ ᑰᖕᓂ ᐃᑲᕐᕋᐅᖃᑦᑕᕐᓂᐊᖅᑐᖅ. ᐊᑕᐅᓯᖅ ᖃᐅᔨᓴᖅᑎ ᑰᒥ ᐃᒪᕐᒥ ᑲᑎᕐᓱᐃᖃᑦᑕᕐᓂᐊᕐᑐᖅ 

ᑲᐴᑎᒧᑦ (ᐊᖏᓂᖃᕐᓗᓂ: 500 mL) ᐊᒻᒪᓗ ᑐᐊᐸᖕᒥ ᖃᐅᔨᓴᖅᑕᐅᔪᒃᓴᓂᒃ ᒪᓂᓕᕆᔾᔪᑎᒧᑦ ᑲᑎᑦᑎᕙᒡᓗᑎᒃ. ᑲᑎᑕᐅᔪᑦ ᑐᐊᐸᖕᒥᙶᖅᑐᑦ 

ᐴᖃᕐᓂᐊᕐᑐᑦ Ziploc bag (ᐊᖏᓂᖃᓪᓗᐊᕐᑐᓂᒃ 2 ᓖᑕᔅ). ᑕᒪᕐᒥᒃ ᖃᐅᔨᓴᖅᑕᐅᔪᒃᓴᑦ ᐅᒥᐊᕐᔪᐊᕐᒧᐊᖅᑕᐅᓇᔭᕐᑐᑦ, ᓂᒡᓕᓇᖅᑐᒃᑯᕕᖕᒦᓪᓗᑎᒃ 

ᐅᕝᕙᓘᓐᓃᑦ ᖁᐊᕐᑎᑕᐅᓗᑎᒃ ᐊᒻᒪᓗ ᖃᐅᔨᓴᕐᕕᒃᒥ ᖃᐅᔨᓴᖅᑕᐅᓛᖅᖢᑎᒃ ᓄᓇᒧᐊᕈᑎ. 



 

ᓇᓗᓇᐃᒃᑯᑎ 2: ᐊᔾᔨᓕᐅᖅᑕᐅᓯᒪᔪᑦ ᑕᕆᐅᕐᒥ ᖃᐅᔨᓴᒐᒃᓴᓂ ᐊᑐᖅᑕᐅᓂᐊᕐᑐᓂᒃ ᐅᕙᓂ CCGS ᐊᒪᓐᓴᓐ A) CTD-Rosette, B) ᐃᓗᑦᑐᕈᑎ, C) ᒪᑦᑎᑦᑕᐅᑎᑦ. 

 
ᓇᓗᓇᐃᒃᑯᑎ 3: ᑰᖕᒥ ᖃᐅᔨᓴᒐᒃᓴᓂᒃ ᑲᑎᕐᓱᐃᓂᖅ (A) ᐊᒻᒪᓗ ᑐᐊᐸᖕᓂ ᑰᖕᓃᑦᑐᓂᒃ (B ᐊᒻᒪ C). 

 
  



ᖃᐅᔨᓴᕐᓂᕐᒧᑦ ᐊᒃᑐᐃᔾᔪᑎᐅᔪᑦ: 

ᓈᒻᒪᙱᓕᐅᕈᑎᐅᓇᔭᕐᑐᓂᒃ ᐊᒃᑐᐃᔾᔪᑎᖃᔾᔮᙱᑦᑐᑦ. ᐋᖅᑭᒃᓯᓯᒪᓇᓱᖕᓂᕐᒧᑦ ᖃᓄᐃᓕᐅᕈᑎᒃᓴᑦ ᐅᑯᓂᖓ ᐃᓚᖃᖅᑐᑦ (ᑖᒃᑯᐊᑐᐊᖑᓇᑎᒡᓗ): 

1) ᐅᐸᒃᓯᒪᔭᖏᓐᓂᒃ ᕿᓚᒻᒥᐅᑦᑕᕐᓂᐊᕐᑐᑦ.  

2) ᖃᓄᑐᐃᓐᓇᖅ ᓴᓇᔾᔮᙱᑦᑐᑦ ᐱᓕᕆᕝᕕᐅᔪᓂᒃ, ᐊᒃᑕᑯᓕᐅᔾᔮᙱᖢᑎᒃ ᐊᒻᒪᓗ ᑕᒪᕐᒥᒃ ᐱᓕᕆᔾᔪᑎᐅᔪᑦ ᐊᒻᒪ ᖃᐅᔨᓴᖅᑕᐅᔪᒃᓴᑦ 

ᓯᑯᓯᐅᑎᒧᐊᖅᑕᐅᓂᐊᕐᑐᑦ ᐊᒻᒪᓗ ᐅᕗᖓᕐᓗᑎᒃ ᑯᐸᐃᒃ ᓯᑎᒧᑦ.  

3) ᐅᒥᐊᕐᔪᐊᖅ ᓱᒃᑲᓕᑎᑕᐅᓇᓱᔾᔮᙱᑦᑐᖅ ᐊᒻᒪ ᓯᑯᓯᐅᓗᐊᖅᑕᐃᓕᒪᓗᑎᒃ ᓂᐱᖃᓗᐊᖅᑕᐃᓕᓂᕐᒧᑦ ᐆᒪᔪᓂᒃ ᐸᒡᕕᓵᕆᑦᑕᐃᓕᓂᕐᒧᑦ, 

ᐱᓗᐊᕐᑐᒥ ᓴᐳᔾᔭᐅᓯᒪᔪᓃᑦᑐᓂᒃ.  

4) ᐊᑐᖅᑕᐅᓂᖏᑦ ᖁᐊᕐᓵᕐᓇᖅᑐᑦ ᐱᖁᑎᑦ ᐅᒥᐊᕐᔪᐊᕐᒦᑎᑕᐅᓂᐊᕐᑐᑦ (ᓲᕐᓗ. ᐃᓚᐅᕈᑎᓂᒃ ᐱᓕᕆᕝᕕᓃᑦᑐᖃᔾᔮᙱᑦᑐᖅ) ᐊᒻᒪᓗ 

ᐱᓕᕆᐊᖃᖅᑎᑕᐅᔪᑦ ᓇᓗᓇᐃᒃᑯᑎᑖᕐᓯᒪᔭᕆᐊᖃᖅᖢᑎᒃ ᐃᓚᐅᕈᑎᓕᖕᓂ ᐱᓕᕆᐊᖃᕈᓐᓇᕐᓂᕐᒥᒃ.  

ᑎᑎᖃᑎᒍᑦ ᑲᑎᑕᐅᕙᓪᓕᐊᔪᓂᒃ ᐊᐅᓚᑦᑎᓂᖅ ᐊᒻᒪ ᐸᐸᑦᑎᕝᕕᓕᕆᓂᖅ:   

ᐊᔾᔨᒌᙱᕈᓘᔭᕐᑐᓄᑦ ᖃᐅᔨᓴᕐᓂᖅ ᐅᕙᙵᑦ ᐊᒪᓐᓴᓐ ᐊᑐᕐᑕᐅᓪᓚᕆᖕᓂᐊᕐᑐᖅ ᑕᐅᑦᑐᖓᒍᑦ, ᐃᓚᐅᕈᑎᓕᕆᓂᒃᑯᑦ, ᐊᒻᒪᓗ ᑕᕆᐅᕐᒥᐅᑕᓂᒃ 

ᑲᑎᖅᓱᑕᐅᕙᓪᓕᐊᓂᒃᑯ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐃᑲᔪᕈᑎᐅᓂᐊᕐᑐᓂᒃ ᐊᒻᒪ ᓴᐳᔾᔨᓯᒪᓂᕐᒧᑦ, ᐊᒻᒪᓗ ᖃᐅᔨᓴᖅᐸᓪᓕᐊᓗᑎᒃ ᓯᓚᐅᑉ 

ᐊᓯᙳᖅᐸᓪᓕᐊᓂᖓᓄᑦ ᐊᒃᑐᐃᔾᔪᑎᓂᒃ ᑲᓇᑕᐅᑉ ᐅᑭᐅᕐᑕᖅᑐᖓᑕ ᑕᕆᐅᕐᒥᐅᑕᖏᓐᓂᒃ. ᑕᒪᒃᑯᐊ ᐃᓗᑦᑐᖅᓯᒪᔪᓂᒃ ᑕᕆᐅᒥ 

ᑲᑎᑕᐅᕙᓪᓕᐊᓂᐊᖅᑐ ᐅᑯᓇᙵᑦ CTD-Rosette ᐊᐅᓚᑕᐅᔪᓄᑦ, ᐊᒻᒪᓗ ᐅᔭᕋᒐᓚᖕᓂᒃ ᑲᑎᑦᑎᓇᓱᒃᖢᑎᒃ ᐊᑐᖅᓗᑎᒃ ᐅᒥᐊᑉ ᓯᕗᓂᐊᓂᒃ 

ᐋᖅᑭᒃᓯᒪᔪᒥᒃ ᖃᐅᔨᓴᕈᑎᒥᒃ (ADCP) ᐊᒻᒪᓗ ᑕᕆᐅᑉ ᖄᖓᓃᑦᑐᓂᒃ ᖃᐅᔨᓴᕈᑎᑦ (TSG) ᐊᑐᐃᓐᓇᐅᑎᑕᐅᓪᓗᑎᒃ ᐅᑭᐅᕐᑕᖅᑐᕐᒥ 

ᑲᑎᑕᐅᕙᓪᓕᐊᔪᓂᒃ ᑎᑭᓵᒃᓴᕆᔭᐅᔪᓂᒃ (PDC) ᐅᕙᓂ https://www.polardata.ca. ᐃᒪᐅᑉ ᐃᑎᓂᖓᓄᑦ ᑲᑎᑕᐅᕙᓪᓕᐊᔪᑦ 

ᐃᓚᒋᔭᐅᓕᕐᑎᑕᐅᓂᐊᕐᑐᑦ ᐅᑯᓄᖓ ᑲᓇᑕᒥ ᐃᒪᕐᓂᒃ ᖃᐅᔨᓴᕈᑎᓄᑦ ᑲᑎᑕᐅᕙᓪᓕᐊᓪᓗᑎᒃ (Canadian Hydrographic Service database). 

ᖃᐅᔨᓴᖅᑏᑦ ᑲᑎᑉᐸᓪᓕᐊᔭᖏᓐᓂᒃ ᑐᓂᓯᕙᒃᑐᑦ ᑲᑎᕐᓱᐃᕕᒃᒧᑦ ᐅᕙᓂ PDC ᐊᓯᖓᓄᓪᓘᓐᓃᑦ ᖃᐅᔨᒋᐊᕐᕕᐅᕙᒃᑐᓄᑦ.  

ᐃᓚᐅᑎᑕᐅᓂᖏᑦ ᓄᓇᕗᒥᑦ ᓄᓇᖃᕐᑐᑦ:  

ᐊᒪᓐᓇᓐ ᖃᐅᔨᓴᖅᑐᓕᕆᓂᖅ ᓄᓇᓕᖕᓂ ᖃᐅᔨᒪᑎᑦᑎᕙᒃᑐᑦ ᐊᒻᒪ ᓄᓇᖃᖅᑳᖅᑐᑦ ᑲᑐᔾᔨᖃᑎᒌᖏᓐᓂᒃ ᖃᓄᐃᓕᐅᕈᒪᓪᓗᑎᒃ ᓄᓇᕗᒥᑦ ᐊᒻᒪᓗ 

ᐸᕐᓇᐅᓯᐅᕋᓱᖕᓂᕐᒧᑦ ᐊᒻᒪ ᖃᐅᔨᓴᕈᑎᐅᔪᓂᒃ ᑐᓂᓯᕙᒃᖢᑎᒃ ᐊᕐᕌᒍᒥ ᖃᐅᔨᓴᕈᑎᒋᔭᖏᓐᓂᒃ. ᐃᑲᔪᖃᑦᑕᕐᒥᔪᒍᑦ ᖃᐅᔨᓴᕐᓂᕐᒧᑦ ᐱᓕᕆᐊᓂᒃ 

ᓄᓇᕗᒥᐅᑕᓂᒃ. 2022-ᒥ ᐱᓕᕆᖃᑎᖃᕐᓂᖅ ᐃᑦᑕᖅ ᐃᑦᑕᕐᓂᓴᓕᕆᔨᒃᑯᓐᓂᒃ ᐊᒻᒪ ᖃᐅᔨᓴᕐᕕᒃᒥ ᑲᔪᓯᓂᐊᕐᑐᖅ ᒪᕐᕉᖕᓂ ᑭᓴᕐᓯᒃᑲᓐᓂᕐᓗᑎᒃ 

ᓂᐱᓕᐅᕐᕕᐅᓂᐊᕐᑐᓂᒃ ᑲᖏᖅᑐᒑᐱᖕᒥᑦ. ᐊᒻᒪᓗ, ᐃᓄᖕᒥ ᓄᓇᕗᒥᐅᑕᒥᒃ ᐅᒥᐊᕐᔪᐊᕐᒦᑦᑐᖃᕐᓂᐊᖅᖢᓂ ᐅᕙᓂ CCGS ᐊᒪᓐᓴᓐ 

ᐊᔪᕈᓐᓃᖅᓴᖅᑎᑕᐅᓂᐊᖅᑐᒥᒃ ᐱᓕᕆᓂᖅ 2-ᒥ ᐱᓕᕆᐊᖃᓕᕐᐸᑕ ᐆᒥᖓ KEBABB ᐱᓕᕆᐊᒃᓴᒥᒃ.  

ᖃᐅᔨᓴᕈᑎᓂᒃ ᖃᐅᔨᔭᐅᔪᑦ ᑐᓴᐅᒪᔭᐅᑎᑕᐅᓂᖏᑦ  

ᐊᕐᕌᒍᒧᑦ ᖃᐅᔨᓵᓪᓚᓚᐅᕐᓗᑎᒃ, ᐊᔾᔨᒌᖏᑦᑑᑎᓂᒃ ᑲᑎᑕᐅᕙᓪᓕᐊᓯᒪᔪᓂᒃ, ᖃᐅᔨᓴᖅᑎᑦ ᐅᖃᓕᒫᒐᓕᐊᖏᑦ ᐅᓂᒃᑳᖏᓪᓗᑎᒃ 

ᑐᓂᐅᖅᑲᖅᑕᐅᓕᖃᑦᑕᖅᑐᑦ ᐃᓚᒋᔭᐅᓪᓗᓂ ᐅᕗᖓ ᓄᓇᕗᒥᑦ ᖃᐅᔨᓴᖅᑐᓕᕆᔨᒃᑯᑦ, ᓄᓇᓕᖕᓄᑦ ᐊᒻᒪᓗ ᖃᐅᔨᓴᖅᑎᓄᑦ. ᐱᓗᐊᕐᑐᒥ, 

ᑐᓂᐅᖃᐃᖃᑦᑕᖅᑐᒍᑦ ᐊᕐᕌᒍᒧᑦ ᖃᐅᔨᓴᕈᑎᓄᑦ ᐅᓂᒃᑳᓂ ᓄᓇᓕᖕᓄᑦ ᐊᒻᒪ ᑎᒍᒥᐊᖅᑎᓄᑦ, ᐅᖃᓕᒫᒐᑦ ᓇᓗᓇᐃᔭᐃᓯᒪᔪᖅ ᑕᒪᐃᓐᓂ 

ᖃᐅᔨᓴᖅᑕᐅᔪᒃᓴᓕᕆᓂᕐᒧᑦ ᖃᓄᐃᓕᐅᕈᑎᓂᒃ, ᑲᑎᑕᐅᕙᓪᓕᐊᔪᓂᒃ ᐊᒻᒪᓗ ᖃᐅᔨᔭᐅᔾᔪᑎᓂᒃ ᐊᕐᕌᓂ ᐱᓕᕆᐊᖑᓚᐅᕐᑐᓂᒃ (2021 Expedition 

Report). ᐊᒻᒪᒃᑲᓐᓂᖅ, ᖃᐅᔨᓴᕈᑎᓄᑦ ᓇᐃᓈᕐᓯᒪᔪᓂᒃ ᐅᓂᒃᑳᓕᐅᖃᑦᑕᖅᑐᒍᑦ, ᐊᔾᔨᙳᐊᓕᖕᓂ ᓇᐃᑦᑐᓂᒃ ᐅᓂᒃᑳᓂᒃ ᓇᓗᓇᐃᔭᐃᓯᒪᔪᓂᒃ 

ᖃᐅᔨᓴᕈᑎᓂᒃ ᐊᒻᒪ ᖃᓄᐃᓕᐅᕈᑎᓂᒃ, ᑖᒃᑯᐊᓗ ᐊᑐᐃᓐᓇᐅᓪᓗᑎᒃ ᐆᒧᖓ 2921 ᖃᐅᔨᓴᕐᓂᕐᒧᑦ  ᖃᓪᓗᓈᑐᑦ, ᐅᐃᕖᑐᑦ ᐊᒻᒪ ᐃᓄᒃᑎᑐᑦ.  

